
� GLOSSA

I han dà ina plattafurma 
al soci Jon Pult! 

DA SILVIO CAMENISCH

N us burgais n’essan 
betg scuidus, betg 

scuidus, ma la sanestra tele
visiun statala ha dà ina bra
va plattafurma a quest giu
ven soci Jon Pult. Has ti vis 
co quest baterlun è vegnì 
en sco osp politic tar «Gia
cobbo e Müller»! Sin chaval 
detg aut è quel vegnì en, 
sche ti dumondas mai. Da 
l’emprima secunda davent 
ha il Pult dominà ed uschia 
suttamess il Viktor. Quest 
pitschen um tge ussa ha 
tschantschà sut maisa en 
omadus e dà ina ferma per
formance.

M algist malgist! Pront 
ha il giuven soci Pult 

gì en quell’emissiun sane
stra ses forum, ses pult. I 
han dà a l’arrivist mumen
tan da la scena politica (us
sa, da la scena litterara, la 
mumentana, èsi in Auter, 
ma tut varga) in’excellenta 
plattafurma: per sa mussar, 
sa recumandar e sa regur
dar, e sch’i va sco stà da te
mair era elegì l’october 
(enstagl dals noss ch’i fiss 
stà obligaziun nunscritta).

Quest Jon Pult n’ha betg
engulà il dun d’oratur

dotà. Bain survegnì en tgina
cun il latg da la mamma e
pli megliers sems dal bap,
dal barba, dal non u baze
gner. Betg idea, tge che
quests ferms semnaders han

pensà cur ch’els èn ids cun
tschaira solenna sur il ter
ratsch arà, preparà. Jau
m’emposs betg, mo di. Pon
burgais pir crititgar la «sa
nestra televisiun statala» e sa
grittentar da vegnir mellen
da la scuidanza. Quel n’ha
betg mo num Pult, Jon
Pult, ha, sche ti dumondas
mai in pult da referir, ein
Rednerpult, en sai.

T uts da la medema pa
rentella han in pult 

uschia en sai: dal patriarc 
beà en in’emprima fasa, 
beatifitgà en ina segunda 
(«Pleds e scrits / Reden und 
Schriften») al barba Cha
sper («Forum», «Da num e 
da pum») fin l’arrivist biadi 
e nev Jon («Uraziun da las 
Alps»). Ils Pults han, sche ti 
dumondas mai, jau na sun 
betg dumandà, gist incor
porà in pult da tschan
tschar bler, ein Vielredner
pult. Il taschair n’è lur fer
mezza betg, lur fermezza 
betg, sche ti dumondas mai 
ma fa nagut. 

L aschain tschantschar 
tgi che tschantscha

tgunsch e gugent, latiers
deriva da Sent. U lain
trametter in mit, trametter
la mitta da fain l’october
giu l’assamblea federala
ch’i fiss il lieu da tschan
tschar? In putgà mit, sut
noss pults, entant che
dotads discurran e discur
ran, pudain far a chasa
e là derasar noss selfies.
Laschain baterlar tgi che
sa, tgi ch’è dà, jau na sun
betg. Betg taglià or dal
medem lain da pults e
Pults: che portan il pult
en il num, portan quel
gist sezs da lieu a lieu.
Quels portan grev ma
spargna gea custs da trans
ports.

Tgi che ha in Pult en
chasa, na spargna betg

la sigir, betg vairamain, ma
al pajataglia da cumprar ed
era pajar in uschia. Betg
morder las unglas, sa sgrat
tar, savilar, Andrea Davaz,
da la communa dal sulegl
ch’il soci Pult jun., l’icona
dals socialists, è stà en il
sulegl. Quel tutga elegì,
quel sa tschantschar, quel
ha quai intus, han auters
l’alcohol intus (Ustrinka
ta), ad el è dada la fermez
za e gloria da tschantschar
ussa ed a semper amen. Da
mai survegns in gea. Jau vi
vesair dapli da tai. Chris
ta…? Er isda so härzig so
süss. Ja.

� L’AURA

Puspe neblì, plievgia e naiv
Situaziun generala: .In disturbi 
nà da l’Atlantic s’avischina a la 
Svizra ed influenzescha l’aura tar 
nus.
Oz: Per gronda part neblì e naiv 
en la muntognas e plievgia en las 
regiuns pli bassas. Cunter saira 
sa meglierescha l’aura puspè 
en il vest. Temperaturas 
la damaun –5 fin 0 
grads, il suentermezdi 
da 0 fin 5 grads.
Prognosas: La sonda nà dal vest 
per gronda part sulegliv. En l’ost 
l’avantmezdi anc neblì. La du
mengia neblì e plievgia nà dal 
vest. Cunfin da naiv sin 1100 fin 
1700 meters. Il glindesdi per 
gronda part neblì e plievgia. Tem
peraturas enturn 10 grads.

Gidieus fan quitads per segirezza
L’organisaziun tetgala dals Gi
dieus en Svizra beneventa ina
remartga dal cusseglier federal
Alain Berset en connex cun lur
cuminanza religusa.  El aveva el
ditg ch’ils Gidieus tutgian tar la
societad svizra e che lur segirezza
stoppia esser garantida. Tenor il
president da l’associaziun da

vischnancas israelitas Herbert
Winter saja quai l’emprima giada
ch’in cusseglier federal prendia se
rius la situaziun d’antisemitissem.
Suenter las attatgas a Paris e Co
penhagen spetga Winter che las
mesiras da segirezza per las insti
tuziuns gidieuas stoppian vegnir
adattadas.

Grippa turmenta vinavant blers
La Svizra è vinavant ferm tutga
da da la grippa. Il pli ferm sfuga 
ella en ils chantuns Grischun e 
Tessin. Là hai dà l’emna pas
sada var 741 visitas tar ils medis 
quintà sin 100 000 abitants. Quai 
saja bunamain il dubel aut sco la 
media svizra, annunzia l’Uffizi fe

deral da sanadad publica. Ils blers 
cas da grippa datti vinavant tar ils 
uffants fin 14 onns. Da nov èn er 
persunas sur 65 onns pertutgadas 
pli fitg da la grippa. Ils pli paucs 
cas da grippa sajan registrads en 
ils chantuns Berna, Friburg e
Giura.

La grippa tschiffa era persunas atempadas KEYSTONE

Alloschi federal per requirents d’asil a Friburg
� L’alloschi per requirents d’asil
planisà en il chantun Friburg in
quietescha abitants ed abitantas.
A Giffers èn bunamain 1000 per
sunas sa radunadas a chaschun
d’ina saira d’infurmaziun dal chan
tun. Tals projects leventian l’em
prim adina resistenza, ha ditg la vi
cedirectura dal Secretariat statal per
migraziun, Barbara Büschi. Cura

che l’alloschi saja en funcziun sa
quieteschia l’agitaziun per il solit
dentant spert. La decisiun per il
lieu, l’institut Guglera a Giffers, na
saja betg stada arbitrara, ha ditg la
cussegliera guvernativa Anne-Clau-
de Demierre. Anzi saja quai stà il su
let lieu che haja ademplì tut las pre
tensiuns da la confederaziun. Da
vent da l’onn 2017 duai l’alloschi

en in dals bajetgs da l’institut dar
suttetg a fin 300 requirents d’asil.
La vischnanca da Giffers dumbra
var 1500 abitants.

Avant la decisiun per quest lieu
n’aveva il chantun betg consultà las
autoritads da la vischnanca da Gif
fers. Quellas èn vegnidas infurma
das ils 9 da favrer da la confedera
ziun e dal chantun da Friburg.

